
Guth Dhe anns a’ Bhaile

Tha muinntir Bhreatainn an-deidh rabhaidhean gu leor fhaighinn gur
ann fo bhreitheanas an Ti as Airde a tha sinn. Bha na ionnsaighean
borb” ann an Lunnain is ann am Manchester agus an teine uamhasach a
thachair ann an Lunnain a-rithist, nan nithean eagalach agus duilich
dha-riribh. ‘S e ni craiteach a th” ann nuair a theid moran de dh’oigridh
don t-siorraidheachd agus gu sonraichte nuair a tha iad a” gabhail pairt
ann an nithean a tha saoghalta agus ana-diadhaidh. Thathar ag radh
gun robh na briathran anns na h-orain a chaidh a sheinn aig a’ chuirm-
chituil ann am Manchester cho mi-mhoralta 's a ghabhadh e a bhith.
Ach chan eil moran sa ghinealach olc is adhaltranach seo a’ saoilsinn
dad dheth sin.

Tha sinne den bheachd gu bheil na tachartasan seo a’ toirt rabhaidh
dhuinn uile gu bheil an Tighearna air a bhrosnachadh gu mor nar n-
aghaidh air saillibh ar peacaidhean ’s ar grainealachdan: “Tha guth an
Tighearna a’ glaodhaich ris a’ bhaile, agus bheir an duine glic fa-near
d’ainm: eisdibh-se an t-slat, agus an Ti a dh’ordaich i” (Micah 6:9).

A’ bheil sinn a’ deanamh dheth ma-ta gun robh na daoine a
chaochail neo a chaidh an leon na bu bhuailtiche air na dh’fhuiling iad
na cach? Gu dearbh chan eil. Ach tha guth Dhe gu math foilliseach is
faramach anns na nithean seo dhuinn uile. Bhiomaid glic nan robh sinn

a’ toirt fa-near na briathran solamaichte a bh” aig Criosd nuair a thuit



an tur ann an Siloam, “Mura dean sibhse aithreachas, sgriosar sibh uile

mar an ceudna” (Lucas 13:5).

Gloir Chrann-Ceusaidh Chriosd
Leis an Urr. Iain MacLabhrainn (1693-1754)
Ach nar leigeadh Dia gun déanainn-sa uaill ach ann an crann-ceusaidh ar
Tighearna losa Criosd, tre a bheil an saoghal air a cheusadh dhomhsa, agus mise don
t-saoghal” (Galatianaich 6:14).

Oir is e gloir crann-ceusaidh Chriosd dan cubhaidh dhuinn gu
sonraichte ard-urram altrum gloir buadhan neo-chriochnach Dhe air
an taisbeanadh ann an obair na saorsa, no mar a tha e air a chur leis an
Abstol, “gloir Dhe ann an gnis an Tosa Criosd” agus “Esan eadhon air
a cheusadh.”

Tha gach cuspair eile air an deanamh gloirmhor a reir an tomhais
ann am bheil buadhan Dhe air am foillseachadh leo. Is e sin a tha a’
deanamh uil” oibrichean a chruthachaidh cho gloirmhor. “Cuiridh na
neamhan an ceill gloir Dhe agus nochdaidh na speuran gniomh a
lamh.” Agus tha sinne gun lethsgeul airson cho beag ’s a tha sinn ag
oidhirpeachadh a bhith beachdachadh air buadhan Dhe annta;
uachdaranachd uile-chumhachdach agus a ghliocas do-rannsaichte
agus gu h-araidh a mhaitheas neo-chriochnach.

Chan eil ann an toraidhean maitheas Dhe ann an oibribh a
chruthachaidh ach fabharan aimsireil, ach tha na fabharan a th’air an
cosnadh dhuinn le crann-ceusaidh Chriosd nam beannachdan
siorraidh. Ged tha oibrichean a chruthachaidh a’ nochdadh gum bheil
Dia maith ann fein, tha iad mar an ceudna a’ nochdadh gum bheil E
ceart agus gum bheil E feargach rinn airson ar peacaidhean. Ni mo a
bheil iad a” seoladh dhuinn rathad tre am faod sinn a bhith air ar
deanamh reidh ris. Tha iad a” cur an ceill gloir a’ Chruitheir ach, mar

an ceudna, cur an ceill a laghannan agus nam fiachan fo bheil sinn gu



umhlachd a thoirt dhaibh. Tha ar cogaisean ag innse dhuinn gun do
dhearmaid sinn na fiachan ud — gun do bhrist sinn an lagh agus air an
adhbhar sin gum bheil sinn buailteach do dhiomb Ughdair an lagh.
Tha oibrichean Dhe, anns am bheil a ghloir air a foillseachadh, a’
dearbhadh gu bheil beatha na dheagh-ghean agus air an laimh eile gu
bheil bas agus leir-sgrios na chorraich. Tha laghannan nadair ann an
tomhas-eigin gar cur cheana fo a dhiomb. Tha seo ri fhaicinn o na tha
de thrioblaidean na beatha seo agus de phianntaibh a bhais ag eiridh o
adhbharan nadarra. Air gach laimh tha oibrean Dhe ag agradh
dioghaltais airson na comhstri a th” aige rinn as leth briseadh an lagha.
Tha laghannan nadair a’ toirt beatha car tiine dar corpaibh anfhann ach
tha a” bheatha sin air a deanamh searbh tre iomadh amhghar agus gu
bhith aig a’ cheann mu dheireadh air am bruanadh agus air an
tionndadh gu duslach.

Mar sin, tha aghaidh nadair gloirmhor innte féin ach dhuinne tha i
air a dorchachadh le gruaim eagalach. Tha i a’ nochdadh don eucorach
gloir a’ Bhreitheimh — gloir an Ard-uachdarain don ceannairceach
chiontach a bhrosnaich a chorraich. Chan ann mar seo a bheirear solas
no saorsa don ceannairceach, neo a bheirear e gu bhith a’ deanamh
uaill agus gloir. Tha ar cogaisean ag innse dhuinn gum bheil sinn nar
ceannaircich an aghaidh Dhe ach chan eil nadar a’ nochdadh dhuinn
cionnas is comasach dhuinn a dheagh-ghean a chosnadh. Cionnas a
dh’fhaodas am Breitheamh cothramach agus Ughdar an lagha a bhith
air a ghlorachadh agus an ceannairceach air a leigeadh fa sgaoil?

Ged tha cainnt nadair soilleir ard-ghuthach ann a bhith cur an ceill
gloir a” Chruitheir, tha i dorcha agus iomadh-lubach mu thimcheall a
ruinteannan thaobh chreutairean ciontach. Cha toir i aon chuid lan-
chinnt neo-theagmhach gu bheil ar staid eu-dochasach, no idir bunait
chinnteach dar dochas. Ma tha sinn nar cuspairean deagh-ghean, cia

uaithe cho liugha trioblaid? Ma tha sinn nar ceannaircich gun dochas,



cia liugha fabhar? Tha nadar a’ foillseachadh gloir Dhe agus ar
maslaidh-ne ach mu shlighe gu dol as, tha i balbh agus tosdach. Tha
nadar a’ toirt iomadh adhbhar brosnachaidh gu bhith miannachadh as-
deigh Dhe ach chan eil i a’ nochdadh dhuinn cionnus a ruigeas sinn air
ar miannaibh sin a shasachadh.

Ach anns a’ cheann-theagaisg tha againn cuspair a tha toirt sgeul air
nithibh as fhearr, oir tha e “a sedladh dhuinn chan e “gun iarramaid, a
dh’theuchainn an tarladh dhuinn le min-rannsachadh gum
faigheamaid E (Gniomharan 17:27), ach gun iarrmaid air chor is gum
faighear leinn E gu cinnteach.

Tha an teagasg seo do-chreidsinn leis an inntinn theolmhor! Gum
biodh barrachd de ghloir Dhe air a taisbeanadh ann an gnuiis Chriosd
agus Esan air a cheusadh, na chithear an aghaidh nan speur agus na

talmhainn!

A’ Choinneamh-Cheist ann an Gearrloch
Sa bhliadhna 1936 agus air a tharraing on FPM.

Iain Rothach, an Leathad. “Agus sibhse bheothaich e, a bha marbh
ann an euceartan agus ann am peacaidhean.” Tha e an iongantas gun
do sheall e orrasan. Chan fhaigh iad as bho sin. Chuimhnich e orra
trath bha iad ro iosal truagh. Tre na geallaidhean ann an laimh an
Spioraid tha iad a’ faghail beothachaidh. ’S ann bhuaithe fhein a tha e.
Ach gidheadh tha eagal orra nach e an ni ceart a th” aca. Tha togail
gun leigeil aig cuid, ach tha iad seo a’ dol o neart gu neart gus an
taisbeanar iad fa-dheoidh an Sion an lathair Dhé nam feart.

Ruairidh MacCoinnich (on Phloc). Chuala sinn comharraidhean
math’. Saoilidh sinn gum bu mhath leinn a bhith gan cluinntinn. Bidh
iad seo fo eagail nach do thoisich an obair mhaith annta. Bidh iad a’ cur
luach air meadhanan nan gras, is orra-san a tha ag innse gum bi e

maith leis an fthirinn. Tha iad coltach ris an lobhar a bha an siud: “Mas



aill leat, is comasach thu air mise a ghlanadh.” Agus shin Iosa a-mach
a lamh, agus thuirt e : “Is aill leam; bi thusa glan.” Bidh aca, “Na
cuimhnich peacaidh m’oige dhomh ’s na lochdan a rinn mi.”

Eachann Macllleathain, Inbhir Pheotharain. 'S e muinntir gle an-
shocrach a th” annta. Tha cogadh a-staigh ... Chan fhaic thu iad am
measg an t-saoghail.

Iain MacAoidh, a Dun Bheagain. Bha iar mar chuid eile den t-
saoghal gus an labhair Dia riutha na thacal. Bha Satan ag radh riutha
gun robh uine gu leor ann, gum foghnadh e gras iarraidh trath
dh’thasadh iad sean. Chuir Dia am facal: “larraibh air tus rioghachd
Dhe agus fhireantachd-san, agus cuirear na nithean seo uile ribh.” Bu
mhiann leotha nan uile fhaghail compairt den t-slainte seo. Tha suil
aca ris an Ti seo air an Latha Mhor.

D. MacCoinnich, Diabaig. 'S e a bha seo muinntir a thainig gu
bhith a” call an dochas annta fhein. Rinn iad moran airson iad fhein a
shaoradh ... Fhuair iad a-mach. “Tre oibribh an lagha, cha bhi feoil
sam bith air fhireanachadh am fianais Dhe.”

A. Caimbeul, Diabaig. Tha iad seo a’ tuigsinn gun do pheacaich
iad an aghaidh Dhe. ’S e tuarasdal a’ pheacaidh am bas.” Thug e
dhaibh eolas air Criosd, ach ceist aca co-dhiu a bheil creideamh ceart
aca no nach eil. “Esan a thoisich air deadh obair annaibh, bheir e gu
buil i ann an latha Tosa Criosd.”

A. MacLeoid, Ulapul. Tha da thiodhlac far comhar, creidsinn is
fulang. Airson a bhith creidsinn ann, tha iad a” fulang. 'S e am peacadh
mathair-adhbhar gach fulangais. Tha moran de na trioblaidean is na h-
amhgharan aca o pheacadh annta fein ... Bidh iad air an
smachdachadh airson am buannachd fein. “Tha fhios againn gu bheil
na h-uile ni a” co-obrachadh a chum maith na dream aig a bheil gradh
do Dhia”.



D. MacAoidh, an Leathad. Ghin an Spiorad Naomh an inntinn
spioradail air an siubhal, ach tha an seann nadair gan leantainn.
Feumaidh iad cogadh an aghaidh na feola. Bha iad nan oighreachan
air ifrinn is truaighe shiorraidh. Bha iad uile a’ faghail a reir Eoin 16:8-
11; Rom 6:23 is Gal 3:10. Tha aca seo, ’S ro-chothromach thu fein, a
Dhe, ’s is direach, reidh do bhreith.” Tha iad air an treorachadh a
dh’ionnsaigh Chriosd ... Fhuair iad a bhith fulang ... Bidh-sa dileas gu
brath. larraidh iad nach toir iad masladh air d’ adhbhar. Bidh a
mhuinntir a bhios dileas a” fulang geur-leanmhainn sa bhaile sa bhios
na chomhnaidh aca. A dh'ionnsaidh seo ghairmeadh sibh. Tha
peacadh na chradh dhaibh. Ach co dh’ionnsaigh a theid iad ach don
chuspair seo, Criosd? “Mo chaoidh na fthianais dhoirt mi a-mach, 's mo
thrioblaid dh’thoillsich mis”.”

D. Domhnallach, Uamh. Uaireigin cha robh iad a’ smaoineachadh
ach air saoghal is ana-miannan. Tre ghras thainig iad gu bhith a’
creidsinn. 'S e Criosd an t-slighe, an fhirinn agus a’ bheatha. Tha iad
ag iarraidh a bhith a’ treigsinn na h-uile ni ’s a bhith ga leantainn. Tha
iad gam faghail fhein cho mi-airidh.

Seumas Friseil, Gearrloch. Tha e soilleir as eugmhais creideimh
nach eil e comasach Dia a thoileachadh. ’S e tiodhlac bhuaithe fhein a
th” ann an seo. Chan e geur-leanmhainn a th” ann na bheir duine air
fhein airson amaideas. Bha Tindal, a bha bed os cionn ceithir cheud
bliadhna, a’ samhlachadh creideamh ri craobh. Ma bhios am freumh
tallain bidh an toradh fallain. Chan eil thios gus am bi dearbhadh air a
chur co sheasas. Cha robh diofar eadar Mgr. MacPharlain is Mgr.
Domhnallach ’s a chuid eile de na “Constitutionalists” gus an d’
thainig an dearbhadh. Sheas Mgr. MacPharlain is Mgr. Domhnallach,
‘s cha do sheas iadsan. Cha sheas duine dheth fhein mura bi e air a
chumail suas. Chan eil neach againne cho seasmhach ri Peadar, ach

cha robh e moran laithean an deidh sin trath rinn caileag-shearbhanta a



thoirt air Criosd aicheadh. Bha aig Peadar coir, dar a chaidh an test a
chur air, “An toigh leat mise?” — bha aige, “Is aithne dhut na h-uile
nithean; tha fhios agad gur toigh leam thu.” Ged a thachair na
thachair, ged a rinn mi na rinn mi, ’s aithne dhut — (bha fhios aige gun
robh an Slanaighear a’ faicinn troimhe is a’” tuigsinn gach ni) — gur
toigh leam thu. Cha bu choir dhuinne ar dochas a chall air cho iosal ’s
a dh’thaodas sinn a bhith.

Cumhachd Chriosda Gu Tearnadh
le Domhnall MacCoinnich, a bha an Asaint
“Co seo a tha "teachd o Edom, le culaidh dhathte o Bhosrah?” (Isa 63:1)
Co seo 0 Edom? Ach geill an t-sluaigh,
Ach leanabh n’ eibhneis is Mac nam buadh,
Mac Dhe le dearbhachd, gun bheud, gun chearb Air,

An Ti "thearb sinn le 'r n-aing’eachd uainn.

Feuch! "theachd o Bhosrah gu glormhor buan,
'S e dearg na chomhdach gu gloir gach buaidh,
Gu gloir a ghrasan is gloir a bhraithrean,

Seadh, gloir na thearnar o bhas ’s o uaigh.

Bha cumhachd tearnaidh na laimh teachd nuas,
’S cumhachd dusgaidh o tir ’s o uaigh,
Rinn a bhriathran citiine na mairbh a dhtisgadh,

’S cha luidh orr’ dusail san duthaich shuas.

Carson tha Thu dearg ann ad earradh min?
Thaobh ’s gun stamp mi ‘'m preas-fion leam fhein,
’S mi gun neach dhen t-sluagh dheanamh comhnadh uarach,

’S e mo ghairdean buadhach a fhuair dhomh saors’.

Bidh 'n la sa daor dhut mur toir Thu geill,
Tha na bliadhna-saoraidh do dhaoine Dhe,



'S la searbh e do Chain feargach,
Ach bliadhna dh’earbas do dh’Abel réidh.

Bha earradh diolaidh air Mac an Righ,
Gu naimhde iargalt a chur fo chis,
Oir fo stol-cois’ uasal bidh gach namh ’s gach truaigh,

Nuair a bheir e suas leis a sluagh gun sith.

Thoir comas iomradh air do mhaitheas dhuinn,
’S air d’ uile throcairean Dhe dar taobh,
Dhen a h-uile trocair a bhuilich riamh oirrn,

’S e seo an trocair a chuir orr’ crun.

Seo trocair Dhaibhidh tha grasmhor buan,
Shin Dia ’s gach alach o Adhamh nuas,
Ach is mor a bhasaich don ghoirte ghraineil,

Do thaobh ’s nach b’ aill le0 am mana buan.

Thoir dhuinn am mana sa Righ nam buadh,
Bh’ anns an tairgse ghrasmhoir ’s gach al a-nuas,
Chaidh don amhainn, o theas a ghraidh dhuinn,
'S nuair thainig E 'n airde b” e gradh a shnuadh.

Oir bha E ’s air eideadh le eud mar chleoc,
Air Dhasan cheusadh, tha cheile beo,
Air Dhasan sgiursadh, chaidh iadsan chaomhnadh,

'S gur naidheachd ur siud sna litribh oir.

Bidh Tusa grasmhor, a’ Ghraidh, dhad thir,
Bhrist sruth san thasach a creag na saorsa,
A rinn rum an Samaria led fhocal gradhach,

Deéan rum san ait’ seo 's na fag an tir.



